Монгол Улсын Их Хурлын 2009 оны намрын ээлжит чуулганы Төрийн байгуулалтын байнгын хорооны 2009 оны 12 дугаар сарын 22-ны өдөр (Мягмар гараг)-ийн хуралдаан 14 цаг 55 минутад Төрийн ордны “В” танхимд эхлэв.


УИХ-ын гишүүн Ж.Батсуурь ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 14  гишүүн ирж, 66,6  хувийн ирцтэй байв. Үүнд:


Чөлөөтэй: Г.Баярсайхан, Ц.Мөнх-Оргил

Өвчтэй:    Ө.Энхтүвшин, Д.Дондог, Д.Одхүү, Х.Тэмүүжин

Тасалсан:  Э.Мөнх-Очир

Нэг.“Шинэ Улаанбаатар” түр хороо байгуулах тухай Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан төсөл санаачлагч Улсын Их Хурлын гишүүн Д.Загджав, Д.Очирбат, Ч.Сайханбилэг, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нар байлцав.


Тогтоолын төсөлтэй холбогдуулан Улсын Их Хурлын гишүүд асуулт гараагүй.


Улсын Их Хурлын гишүүн Э.Мөнх-Очир түр хорооны бүрэлдэхүүнд орж ажиллая гэсэн санал гаргасныг Байнгын хорооны гишүүд олонхийн саналаар дэмжив.


Ж.Батсуурь: Тогтоолын төслийн хоёр дахь заалтад, дүн шинжилгээ хийж, шаардлагатай хууль, Улсын Их Хурлын бусад шийдвэрийн төслийг боловсруулж, Улсын Их Хурлын 2010 оны намрын ээлжит чуулганаар Улсын Их Хуралд танилцуулахыг Түр хороонд даалгасугай гэж нэмэх саналыг дэмжиж байгаа гишүүд гараа өргөнө үү.


Зөвшөөрсөн

11

Татгалзсан

0


Бүгд 


11


Гишүүдийн олонхийн саналаар дэмжигдлээ. 


Улсын Их Хурлын гишүүн  Н.Энхболдын гаргасан, 
Эрх зүйн орчинг сайжруулах, эдийн засгийн хөгжлийг дэмжих, нийслэлийн хот төлөвлөлт, барилгажилт, дэд бүтэц, экологийн бодлоготой холбоотой хуулийн төсөл, санал, дүгнэлт гаргах, боловсруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11


Татгалзсан

0


Бүгд 


11


Гишүүдийн олонхийн саналаар дэмжигдлээ. 

Тогтоолын төслийг анхны хэлэлцүүлгээр батлах нь зүйтэй гэсэн горимын саналыг дэмжиж байгаа  гишүүд гараа өргөнө үү.

Зөвшөөрсөн

12


Татгалзсан

0


Бүгд 


12


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Загджав танилцуулахаар тогтов.

Хоёр.Нэгдсэн бүртгэл мэдээллийн түр хороо байгуулах тухай Улсын Их Хурлын тогтоолын төсөл /Хэлэлцэх эсэх/

Хэлэлцэж буй асуудалтай холбогдуулан Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нар байлцав.


Төсөл санаачлагчийн илтгэлийг Улсын Их Хурлын дэд дарга, Улсын Их Хурлын гишүүн Н.Энхболд танилцуулав.


Илтгэлтэй холбогдуулан Улсын Их Хурлын гишүүдээс асуулт болон санал гараагүй.


Ж.Батсуурь: Түр хороо нь 13 хүний бүрэлдэхүүнтэй байх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

13


Татгалзсан

0


Бүгд 


13


Гишүүдийн олонхийн саналаар дэмжигдлээ. 


Нэгдсэн бүртгэл мэдээллийн түр хороо байгуулах тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

13


Татгалзсан

0


Бүгд 


13


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Сүхбаатар танилцуулахаар тогтов.

Гурав. Нутгийн удирдлагын дэд хороо, Улсын Их Хурлын гишүүний Халдашгүй байдлын дэд хорооны дарга нарыг сонгох асуудал
Хэлэлцэж буй асуудалтай холбогдуулан Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нар байлцав.


Нутгийн удирдлагын дэд хороо, Улсын Их Хурлын гишүүний Халдашгүй байдлын дэд хорооны даргад нэр дэвшүүлэх асуудлыг Улсын Их Хурал дахь МАХН-ын бүлгийн дарга Д.Лүндээжанцан танилцуулав. 


Нэр дэвшигчидтэй холбогдуулан Улсын Их Хурлын гишүүдээс асуулт болон санал гараагүй.

Ж.Батсуурь: Нутгийн удирдлагын дэд хорооны даргад Улсын Их Хурлын гишүүн Дэлэгийн Загджавыг сонгосугай гэсэн Улсын Их Хурлын тогтоолын төслийг дэмжиж байгаа гишүүд гараа өргөнө үү.

Зөвшөөрсөн

13


Татгалзсан

0


Бүгд 


13


Гишүүдийн олонхийн саналаар дэмжигдлээ. 


Улсын Их Хурлын Халдашгүй байдлын дэд хорооны даргад Улсын Их Хурлын гишүүн Чүлтэмийн Улааныг сонгосугай гэсэн Улсын Их Хурлын тогтоолын төслийг дэмжиж байгаа гишүүд гараа өргөнө үү.

Зөвшөөрсөн

13


Татгалзсан

0


Бүгд 


13


Гишүүдийн олонхийн саналаар дэмжигдлээ. 

Хуралдаан 15 цаг 10 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН 


БАЙНГЫН ХОРООНЫ ДАРГА




Ө.ЭНХТҮВШИН

Тэмдэглэл хөтөлсөн:


ХУРАЛДААНЫ ТЭМДЭГЛЭЛ  
ХӨТЛӨГЧ:







Д.ЦЭНДСҮРЭН



УЛСЫН ИХ ХУРЛЫН ТӨРИЙН БАЙГУУЛАЛТЫН БАЙНГЫН
ХОРООНЫ 2009 ОНЫ 12 ДУГААР САРЫН  22-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Батсуурь:  Улсын Их Хурлын гишүүдийн энэ өдрийн амар амгаланг айлтгая.


Улсын Их Хурлын гишүүдийн ирц бүрдсэн тул хурлаа нээе. Энхтүвшин гишүүн өвчтэй байгаа.  Батсуурь ирсэн,  Баярсайхан томилолттой, Дондог, Одхүү гишүүд өвчтэй байгаа, Очирбат ирсэн, Лүндээжанцан, Загджав гишүүд ирсэн.  Сайханбилэг, Сүхбаатар, Энхболд гишүүд ирсэн, Тэмүүжин гишүүн өвчтэй, Раш гишүүн  хуралтай одоо орж ирнэ. Ингээд ирц бүрдсэн тул хурлыг нээе гэсэн бодолтой байна. Хэлэлцэх асуудлаа танилцуулъя. 


Нэгдүгээрт нь, “Шинэ Улаанбаатар” түр хороо байгуулах тухай Улсын Их Хурлын тогтоолын төслийн анхны хэлэлцүүлэг, Хоёрдугаарт нь, Улсын Их Хурлын Нэгдсэн бүртгэл, мэдээллийн түр хороо байгуулах тухай Улсын Их Хурлын тогтоолын төслийн хэлэлцэх эсэхийг шийднэ, гуравдугаарт нь, Нутгийн удирдлагын дэд хороо, Улсын Их Хурлын гишүүний Халдашгүй байдлын дэд хорооны даргыг сонгох тухай асуудал, ингээд энэ З асуудлыг хэлэлцэх юм. Хэлэлцэх асуудлаа батлах саналтай байна.


Хэлэлцэх асуудлын талаар асуулттай гишүүн байна уу? Алга байна.


Хэлэлцэх асуудлаа баталъя гэсэн саналтай гишүүд гараа өргөнө үү. 


Хэлэлцэх асуудлаа баталлаа.


Нэгдүгээр асуудалдаа оръё.


Нэгдүгээрт нь, Шинэ Улаанбаатар түр хороо байгуулах тухай Улсын Их Хурлын тогтоолын төслийн  анхны хэлэлцүүлгийг хийе. Төсөл санаачлагчдаас Загджав, Очирбат, Сайханбилэг гишүүд байна. 


Асуух асуулттай гишүүд байвал асуултаа асууя.


Зөндөө ярилцсан учраас  асуулт алга гэж үзэж байна.


Саналтай гишүүд байна уу? Энэ дээр саналтай гишүүд алга байна.


Энэ дээр  зарчмын зөрүүтэй ганц хоёр асуудал гарсан байгаа. Үүнийг санал гаргаад, санал хураалт явуулъя.


Нэгдүгээрт нь, Түр хорооны бүрэлдэхүүнд Улсын Их Хурлын гишүүн Мөнх-Очир орж ажиллах санал гаргасан байна. 


Дэмжиж байгаа гишүүд гараа өргөнө үү.


11-11


Хоёрдугаарт нь, Зарчмын зөрүүтэй ийм санал байна. Тогтоолын төслийн хоёр дахь заалтыг дээрх асуудалд дүн шинжилгээ хийж, шаардлагатай хууль, Улсын Их Хурлын бусад шийдвэрийн төслийг боловсруулж, Улсын Их Хурлын 2010 оны намрын ээлжит чуулганаар Улсын Их Хуралд танилцуулахыг Түр хороонд даалгасугай гэсэн заалт нэмж орох шаардлагатай байгаа юм. Энэ хугацаа, үр дүнгийн талаар ямар ч заалт ороогүй байгаа учраас ийм томъёолол нэмж оруулъя гэсэн байна. 


Энэ саналыг  дэмжиж байгаа гишүүд гараа өргөнө үү.


11-11


Н.Энхболд: Би анх ярьж байхад, хөрөнгө оруулалтын асуудлыг шийдэж байна гэсэн үгийг хасах хэрэгтэй гэсэн санал болгосон. Түүнийг эцсийн хувилбар дээрээ хассан гэж ойлгож байна уу? 


Ж.Батсуурь:  Одоо санал хурааж байж шийдэх юм байна. Түүний түрүүн хасъя гээд ер нь бол шийдсэн шүү дээ.  


Одоо санал хураалт явуулах уу? Тэр хөрөнгө оруулалт гэсэн үгийг хасах нь зүйтэй.


Н.Энхболд: Би уншъя. Дараа нь бичээд өгье. 


Эрх зүйн орчинг сайжруулах, эдийн засгийн хөгжлийг дэмжих, нийслэлийн хот төлөвлөлт, барилгажилт, дэд бүтэц, экологийн бодлоготой холбоотой хуулийн төсөл, санал, дүгнэлт гаргах, боловсруулах гэсэн ийм утгаар оруулах хэрэгтэй гэж бодож байгаа юм. 


Хөрөнгө оруулалтын асуудлыг гэдгийг хэрэггүй гэж бодож байгаа юм. Яагаад гэвэл энэ Засгийн газрын асуудал. Үндсэндээ Хөрөнгө оруулалтын гэдэг үгийг зориуд хасаад, бусдыг нь, гол  нь эрх зүйн орчныг боловсронгуй болгох, санал, дүгнэлт боловсруулах гэсэн тийм л утгаар үйл ажиллагаа явуулах ёстой гэж ойлгож санал оруулсан юм. Түүнийг дэмжиж өгөхийг хүсч байна.


Ж.Батсуурь: Н.Энхболд гишүүний оруулж байгаа, түрүүн ч  хэлэлцэх эсэх асуудал дээр санал гаргаад, бид анхны хэлэлцүүлэг дээр зарчмын зөрүүтэй саналаар санал хурааж шийдье гэж тохирсон юм. Нэг талаасаа энэ бол зүйтэй юм шиг байгаа юм. Яагаад гэхээр Улсын Их Хурлын гишүүд яг одоо гүйцэтгэх засаглал, Засгийн газрын эрх мэдэлд хэт хутгалдаж хөрөнгө оруулалт гэдгийг шийдэхгүйн тулд энэ үгийг хасъя гэсэн томъёоллоор санал хураалт явуулъя.


Ингээд Энхболд гишүүний гаргасан зарчмын зөрүүтэй саналаар санал хураалт явуулъя. Дэмжиж байгаа гишүүд гараа өргөн үү.


Зөвхөн хөрөнгө оруулалт гэсэн үгийг нь хасъя гэж байгаа. Бусад агуулга, найруулгаараа хэвээрээ явж байгаа. 


11-11


Та саналаа бичээд өгөөрэй.


Ингээд зарчмын зөрүүтэй саналын томъёоллоор санал хураалт явуулж дууслаа.


Одоо анхны хэлэлцүүлгээр нь батлах саналыг дэмжиж байгаа  гишүүд гараа өргөнө үү.


12-12


Илтгэгч нь, Улсын Их Хурлын гишүүн Д.Загджавыг томилж байна.

Нэгдүгээр асуудлыг хэлэлцэж дуусав.


Улсын Их Хурлын  Нэгдсэн бүртгэл мэдээллийн түр хороо байгуулах тухай Улсын Их Хурлын тогтоолын төсөл /Хэлэлцэх эсэх/


Төсөл санаачлагчийн илтгэлийг Улсын Их Хурлын дэд дарга, Улсын Их Хурлын гишүүн Н.Энхболд танилцуулна.


Н.Энхболд:  Улсын бүртгэлийн нэгдсэн тогтолцоо бий болгож бэхжүүлэх, орон зай, мэдээллийн санд тулгуурласан  зөөлөн дэд бүтэц бий болгох, төрийн үйлчилгээний үр ашгийг дээшлүүлэх зорилтыг Их Хурлаас баталсан Засгийн газрын 2008, 2012 оны үйл ажиллагааны мөрийн хөтөлбөрт тусган хэрэгжүүлж байгаа.


Энэ хүрээнд Улсын бүртгэлийн нэгдсэн тогтолцоог бүрдүүлэх ажил Улсын Их Хурал, Засгийн газрын түвшинд хийгдэж ирсэн. Их Хурал  2009 онд Улсын бүртгэлийн харилцааг нэгдмэл байдлаар зохицуулах зорилготой улсын  бүртгэлийн ерөнхий хуулийг батлан гаргасан.


Засгийн газар 2008 оны 78 дугаар тогтоолоор Монгол Улсад бүртгэл мэдээллийн нэгдсэн тогтолцоо бий болгох Үндэсний хөтөлбөр баталж гаргасан. Их Хурлаас Хүний хөгжил сангийн тухай хууль батлан гаргаж, түүнийг дагалдан хүн амд үзүүлэх тэтгэвэр, тэтгэмж, халамж үйлчилгээний тогтолцоог бүхэлд нь боловсронгуй болгох, иргэн бүрд  нийгмийн баялгийг хүргэх, хишиг хувь хүртээх ажлыг зөв зохион байгуулахад бүртгэл мэдээллийн тогтолцоог сайжруулах шаардлага зүй ёсоор тавигдаж байгаа юм.


Ийм учраас  Бүртгэл мэдээллийн нэгдмэл тогтолцоог бүрдүүлэх чиглэлээр хийгдэж ирсэн болон цаашид хийгдэх ажлын уялдаа холбоогий нь хангах, нэгдмэл байдлаар тодорхойлох энэ хүрээнд хэрэгжүүлэх төсөл, арга хэмжээ, түүний үр ашгийг тооцож, бодлогын хувьд иж бүрэн цогцоор нь авч үзэх, шаардлагатай эрх зүйн орчинг бүрдүүлэх чиглэлээр санал боловсруулах асуудлыг Улсын Их Хурлаас  Түр хороо байгуулан шийдвэрлэх нь зүйтэй гэж Байнгын хороо үзэж, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 22 дугаар зүйлийн 22.2 дахь хэсэгт заасныг үндэслэн ийм тогтоолын төслийг санаачлан боловсруулж, Улсын Их Хуралд өргөн мэдүүлж байгаа юм. 


Нөгөө талаар мөн  эрх зүйн орчныг боловсронгуй болгох талаар Улсын Их Хурал дахь хоёр намын бүлгүүдийн хооронд тохиролцсон албан баримт бичгүүдэд ийм хороо байгуулах тухай санаа, гарын үсэг зурсан тохиролцсон тохиролцоо байгаа. Эдгээрийг хэрэгжүүлэх үүднээс, хамгийн гол нь энэ ажлын уялдаа  холбоог хангах, олон газар хэрэгжиж байгаа энэ чиглэлийн ажлуудыг цогцоор нь авч үзэх шаардлагын үүднээс Улсын Их Хурлаас хяналт тавьж байх энэ шаардлагыг харгалзаж үзээд ийм санал боловсруулж оруулж байна.

Тогтоолын төслийг та бүхэнд танилцуулсан. Түр хороо  13 хүний бүрэлдэхүүнтэй байхаар бодож ийм тогтоолын төслийг боловсруулж та бүхэнд танилцуулж байна. 


Бүрэлдэхүүнд орох хүмүүсийн нэрсийн талаар Намын бүлгүүд, бие даагч, бусад цөөнх гишүүдтэй санал солилцсоны үндсэн дээр нэр оруулж байна.


Асуудлыг шийдвэрлэж өгөхийг хүсье.


Ж.Батсуурь: Энхболд гишүүнд баярлалаа. Улсын Их Хурлын нэгдсэн бүртгэл мэдээллийн түр хороо байгуулах тухай тогтоолын төслийг хэлэлцэж байна. 


Төсөл санаачлагчаас асуух асуулттай гишүүн байна уу? Алга байна.


Саналтай хүн байна уу?  Алга байна.


Зарчмын зөрүүтэй саналаар санал хураалт явуулъя. Одхүү гишүүн энэ Түр хороонд нэрээ оруулж ажиллая гэсэн санал ирүүлсэн юм.


Н.Энхболд: Ерөнхийдөө  13 хүнээр гээд тохирсон юм. Одхүү нэрээ оруулах санал гаргаж байгаа бол бүлэгтэй нь яриад хэлэлцэх үед бүрэлдэхүүн дотор Ардчилсан намаас нэг хүнийг аваад, солиод оруулах нь зүйтэй болов уу гэсэн ийм бодолтой байна.


11 гишүүн байж байгаад 13 болж байна. Хэлэлцэх явцад шийдье.


Ж.Батсуурь: Зарчмын хувьд хоёр бүлэгтэй тохиролцоно гээд зарчмын хувьд тохиръё. 


Н.Энхболд: Харин тооны хувьд тогтоод авсан нь дээр байх. Тэгэхгүй бол саяных шиг нэг нь нэмэхээр нөгөө нь нэмнэ гээд л.


Ж.Батсуурь: Түр хороог  13 хүний бүрэлдэхүүнтэй байя. Хэрвээ хүн солигдохоор бол бүлгээс орон гарснаар шийдье.


Санал хураая. 13 хүний бүрэлдэхүүнтэй байхаар.


13-13. Дэмжигдсэн. Одоо цаашдаа орж ажиллая гэсэн хүн байх юм бол орон гарах л асуудал ярина. Гарах хүнээ хөтөлж ирээд орно гэсэн асуудлаар.


Зарчмын зөрүүтэй саналаар санал хураалт явуулж дууслаа.


Улсын Их Хурлын нэгдсэн бүртгэл мэдээллийн түр хороо байгуулах тухай Улсын Их Хурлын тогтоолын төслийг хэлэлцэхийг дэмжиж байгаа гишүүд гараа өргөнө үү.


13-13. Бүрэн дэмжигдлээ.


Илтгэгч: Сүхбаатар гишүүнийг томиллоо.


Гурав. Нутгийн удирдлагын дэд хороо, Улсын Их Хурлын гишүүний Халдашгүй байдлын дэд хорооны даргыг сонгох тухай

Намын бүлгийн дарга Лүндээжанцан нэр дэвшүүлнэ.


Д.Лүндээжанцан: Улсын Их Хурлын хуульд заасны дагуу Дэд хороод нэг жилийн хугацаатай сонгогдсон дарга удирдана гэж хуульд заагдсан байгаа. Тэгээд жилийн хугацаа өнгөрсөн. Ийм учраас дэд хорооны даргыг сонгох асуудал бүлгүүдээс нэр дэвшүүлж байгаа. Манай бүлгийн зүгээс Нутгийн удирдлагын хорооны даргаар өмнө ажиллаж ирсэн Дэлэгийн Загджавыг улируулан сонгох саналыг оруулж байна. Нутгийн удирдлагын дэд хороо нь мэдээж хэрэг орон нутгийн эрх мэдлийг өргөтгөх болоод идэвхжүүлэх энэ үйл ажиллагааны эрх зүйн орчныг боловсронгуй болгох чиглэлээр их ажил хийх ёстой. Энэ хороо энэ чиглэлээр ирэх жилд идэвхтэй ажиллана гэдэгт бид найдаж байна. Ингээд Загджавын нэрийг дэвшүүлж байна.


Халдашгүй байдлын дэд хороо бас Улсын Их Хурлын хуулийн дагуу 4 гишүүний бүрэлдэхүүнтэй байгууллагддаг. Чүлтэмийн Улаан гишүүн хорооны даргаар ажиллаж ирсэн. Улаан гишүүнийг Халдашгүй байдлын дэд хорооны даргаар улируулан ажиллуулах саналыг оруулж байна.


Ж.Батсуурь: Лүндээжанцан даргад баярлалаа.


Энэ асуудалтай холбогдуулаад Нутгийн удирдлагын дэд хорооны даргад Улсын Их Хурлын гишүүн Дэлэгийн Загджав, мөн Халдашгүй байдлын дэд хорооны даргаар Улсын Их Хурлын гишүүн Чүлтэмийн Улаан нарыг тус тус Улсын Их Хурал дахь МАХН-ын бүлгээс нэр дэвшүүллээ.


Нэр дэвшигчдээс асуух асуулттай гишүүн байна уу? 


Алга байна.


Өөр нэр дэвшүүлж, үг хэлэх хүн байна уу? 


Төрийн байгуулалтын байнгын хорооны тогтоолыг батлуулъя. 


Дэд хорооны даргыг сонгох тухай

Тогтоох нь:

 
1.Нутгийн удирдлагын дэд хорооны даргад Улсын Их Хурлын гишүүн Дэлэгийн Загджавыг сонгосугай гэсэн тогтоолыг дэмжиж байгаа гишүүд гараа өргөнө үү.


13-13


Мөн Дэд хорооны даргыг сонгох тухай

Тогтоох нь:

 
1.Улсын Их Хурлын Халдашгүй байдлын дэд хорооны даргад Улсын Их Хурлын гишүүн Чүлтэмийн Улааныг сонгосугай гэсэн тогтоолыг дэмжиж байгаа гишүүд гараа өргөнө үү.


13-13


Ингээд өнөөдрийн Төрийн байгуулалтын байнгын хорооны хуралдаанаар хэлэлцэх асуудлаа  хэлэлцэж дууссан учраас гишүүдэд баярлалаа.


Хуралдаан 15 цаг 10 минутад өндөрлөв.


Соронзон хальснаас буулгасан:


ХУРАЛДААНЫ ТЭМДЭГЛЭЛ  ХӨТЛӨГЧ:


Д.ЦЭНДСҮРЭН

